
BOSNA I HERCEGOVINA

FEDERACIJA BOSNE I HERCEGOVINE

SREDNJOBOSANSKI KANTON/KANTON SREDIŠNJA BOSNA

KANTONALNI SUD NOVI TRAVNIK

Broj: 006-0-K-06-000 024 
Novi Travnik, 19.10.2006.godine
U IME FEDERACIJE BOSNE I HERCEGOVINE !
Kantonalni sud u Novom Travniku u vijeću sastavljenom od sudaca Darmina Avdić kao predsjednika vijeća, Slavka Marić i Dunke Begić kao članova vijeća, uz sudjelovanje Mironije Jozak kao zapisičara, u krivičnom predmetu protiv Zalihić Samira zbog krivičnog djela razbojništva iz člana 289. stav 2. u vezi sa članom 31. KZ F BiH, nakon održanog usmenog, glavnog i javnog pretresa o odlučivanju sporazuma o krivnji u prisustvu kantonalnog tužioca Bradić Mehe Kantonalnog tužilaštva Travnik, optuženog i njegovog branioca dana 19.10.2006.godine donio, a predsjednik vijeća istog dana javno objavio slijedeću.
P R E S U D U
OPTUŽENI: 
ZALIHIĆ SAMIRA sin Huse i Rabije djevojački Zolota, rođen 05.08.1975.godine u Sarajevu, nastanjen u Travniku Meljanac 7 B-1 Kalibunar, pismen sa završenom srendjom školom, po zanimanju trgovac, ne zaposlen, ne oženjen, Bošnjak, državljanin BiH, ranije osuđivan, nalazi se u pritvoru,

K R I V   J E
Što je:

Dana 13.07.2006. godine oko 04,15 sati u Travniku u ul. Šehida zajedno sa Mitić Dinom s ciljem prisvajanja protivpravne imovinske koristi upotrijebili silu i prijetnju da će napasti na život i tijelo Medić Roberta radnika benzinske pumpe „Energopetrol“, tako što su ušli unutar prostora benzinske pumpe „Energopetrol“, a predhodno na glave stavili najlon čarape kada je Zalihić Samir repetirao pištolj i uperio ga u pravcu Medić Roberta govoreći mu „Daj pare, daj pare“, pa kada je u strahu da će optuženi napasti na njegov život i tijelo Medić Robert rekao da su pare u ladici od stola, osumnjičeni Mitić Dino je prišao stolu otvorio ladicu i iz iste uzeo 160 KM u raznim apoenima, nakon čega su osumnjičeni pobjegli sa benzinske pumpe u pravcu Starog grada gdje su međusobno podijelili otuđeni novačani iznos.

Čime je počinio krivično djelo razbojništva iz člana 289. stav 2. KZ F BiH u vezi sa članom 31. istog Zakona,
Pa ga sud na osnovu istog Zakonskog propisa  u vezi sa članom 50. tačka b) istog Zakona i  članom 246. stav 3. ZKP F BiH,

O S U Đ U J E

NA KAZNU ZATVORA U TRAJANJU OD 2 (DVIJE) GODINE
Na osnovu člana 57. stav 1. KZ F BiH u izrečenu kaznu ima se uračunati vrijeme koje je optuženi proveo u pritvoru u periodu od 19.07.2006.godine do 19.10.2006.godine.

Na osnovu člana 78. stav 2. KZ F BiH od Zalihić Huse oduzima se pištolj marke „Crvena zastava“ kalibra 7,65 mm, serijskog broja C-145335 sa spremnikom za municiju i 6 komada metaka istog kalibra.

Na osnovu člana 202. stav 1. ZKP F BiH optuženi se obavezuje da snosi troškove krivičnog postupka o čijoj visini će predsjednik vijeća donijeti posebno rješenje, te da na ime paušala plati 50,00 KM.

Na osnovu člana 212. stav 3. ZKP F BiH oštećeni Medić Robert i Benzinska pumpa „Energopetrol“ Travnik sa imovinsko-pravnim zahtjevom u cijelosti se upučuju na parnični postupak.
Na osnovu člana 413. stav 1. ZKP F BiH od optuženog oduzima se imovinska korist pribavljena krivičnim djelom u iznosu od 80,00 KM.

